
1Sepulcro de Fernán Pérez de Andrade en Betanzos (igrexa de S. Francisco). T. mixta/táboa,
118x73 cm. Da serie «Xente no Camiño» de Alfredo Erias.



2Afonso de Carvallido e a súa dona, Clara Sanches (sepulcros do Museo das Mariñas, de
Betanzos). T. mixta/táboa, 118x73 cm. Da serie «Xente no Camiño» de Alfredo Erias.

Ilma. Sra. Dona María Faraldo Botana

Alcaldesa-Presidenta do Excmo. Concello
de Betanzos

2007 foi un ano de comezo entusiasta do meu labor. Nun contexto xeral e local complexo,
a vida da cultura seguiu, sen embargo, o seu rumbo sen contratempos. Quero destacar
o remate da restauración dunha das nosas xoias: o retablo de San Pedro e San Pablo,

da igrexa de Santiago. E tamén, a inauguración na Sala do Traxe do Museo das Mariñas
dunha ampla mostra permanente dedicada á memoria do Ballet Rey de Viana.

Especial mención merece, así mesmo, o programa C2. Convivir. Convivencias,
organizado pola Cámara do Parlamento Autonómico, que elixiu a nosa cidade como punto
de partida desta campaña en Galicia. Os actos culminaron na última xornada coa visita da
presidenta do Parlamento, D.ª Dolores Villarino, e os membros da Mesa do Parlamento,
celebrándose como colofón na Aula de Cultura unha actuación dos músicos Xosé Lois
Romero, Germán Díaz e Miguel Castro, e os bailaríns Alexis Fernández e Serxio Cobos.

É para min motivo de honra especial presentar este Anuario Brigantino 2007, porque,
por unha banda, trátase do nº 30 e, pola outra, o seu director, Alfredo Erias Martínez,
cumpre o seu 25 aniversario á fronte del. Foi a principios de 1984 (para facer daquela o nº
6 de 1983) cando  Antolín Sánchez Presedo, como Alcalde que era, o nomeou e, desde ese
tempo, o Anuario Brigantino non soamente saíu todos os anos puntualmente, senón
que, e isto é  máis importante, o seu prestixio en Galicia, en España e máis aló, foi medrando
sen parar. O meu agradecemento e parabéns máis sinceros para el, para o seu equipo e para
todos os colaboradores, que quero representar na figura do subdirector Xosé Mª Veiga
Ferreira que, cónstame, cumpre un papel moi importante. Todos eles fixeron posible
semellante éxito continuado de Betanzos, agora levado a todo o mundo máis doadamente
a través da páxina web que Erias creou e que, para a nosa sorpresa, logrou completar antes
de saír este número: son máis de 11.000 páxinas da revista.

Gracias ós que fixeron posible este e todos os Anuarios que chegaron ata aquí e, coma
sempre, o meu especial agradecemento tamén para as institucións que nos axudan: Deputación
Provincial da Coruña, Banco Etcheverría, Caixa Galicia e Fundación Manuel Villuendas Pena.

¡PARABÉNS  PARA  TODOS!



6Betanceiro descoñecido, parente do arcediano Pedro de Ben (sepulcro da capela do arcediano, da igrexa
de Santiago, de Betanzos). T. mixta/táboa, 118x73 cm. Da serie «Xente no Camiño» de Alfredo Erias.

1 0Pero Fernandes de Párega, alabardeiro de Betanzos, e a súa dona (sepulcros da igrexa de S.
Francisco). T. mixta/táboa, 118x73 cm. Da serie «Xente no Camiño» de Alfredo Erias.


